

VII. Уджтас збыльмӧдан окталунсӧ донъялӧм
Бать-мамтӧм челядьӧс да на лыдысь йӧзӧс олан жыръясӧн могмӧдӧмыс пырӧ верктуя могъяс лыдӧ. Уджтас збыльмӧдӧм бӧрын виччысьӧны, мый бурмасны бать-мамтӧм челядьӧс да на лыдысь йӧзӧс олан жыръясӧн могмӧдан петкӧдласъяслӧн значениеясыс, а сідзжӧ тырвыйӧ могмӧдасны вылынджык индӧм категориясӧ оланін инӧдъяс дорйӧм вылӧ инӧдсӧ.
Бать-мамтӧм челядьлӧн да на лыдысь йӧзлӧн, кодъясӧс колӧ могмӧдны олан жыръясӧн, ӧчередь серти ӧнія серпассӧ тӧд вылӧ босьтӧмӧн 2025 во кежлӧ кӧсйӧны:
1) бырӧдны олан жыръясӧн могмӧдӧм серти чукӧрмӧм уджйӧзсӧ;
2) могмӧдны олан жыръясӧн бать-мамтӧм челядьӧс да на лыдысь йӧзӧс 159-ФЗ №-а Федеральнӧй оланпас серти.
Виччысяна бӧртасъясӧдз воӧдчигӧн Уджтас збыльмӧдӧмыс сетас позянлун:
1) лӧсьӧдны Коми Республикаса оланпастэчассӧ федеральнӧй оланпастэчас серти;
2) тырвыйӧ бырӧдны олан жыръясӧн бать-мамтӧм челядьӧс да на лыдысь йӧзӧс могмӧдӧм серти ӧчередьсӧ;
3) могмӧдны олан жыръясӧн бать-мамтӧм челядьӧс да на лыдысь йӧзӧс 159-ФЗ №-а Федеральнӧй оланпас серти.
Татшӧм ногӧн, Уджтас збыльмӧдӧмысь виччысяна бӧртасыс социальнӧй.
Уджтаса-торъя мога методӧн вӧдитчӧмыс сетас позянлун дыр кад кежлӧ ӧтувтны котыртан на финансӧвӧй ресурсъяссӧ, могмӧдны бать-мамтӧм челядьӧс да на лыдысь йӧзӧс олан жыръясӧн могмӧдан мытшӧдъяс комплекснӧя разьӧмсӧ.
Уджтас збыльмӧдан окталунсӧ донъялӧны 2021 восянь 2025 воӧдз периодысь бӧръясӧ пыртӧмӧн збыльмӧдан кадколаст кольӧм бӧрын. Уджтас збыльмӧдӧм серти шӧракостса анализсӧ нуӧдӧны быд во.
Уджтассӧ веськӧдӧма 159-ФЗ №-а Федеральнӧй оланпас серти бать-мамтӧм челядьӧс да на лыдысь йӧзӧс олан жыръясӧн могмӧдӧм серти уджйӧзсӧ бырӧдӧм вылӧ.
Уджтаслысь экономика боксянь окталунсӧ могмӧдӧны Россия Федерацияса сьӧмкуд системаса сьӧмкуд сьӧмсӧ колана ногӧн видзӧмӧн.
Уджтаслӧн экономика боксянь окталуныс кутас петкӧдчыны:
«Канму да муниципальнӧй могъяс вылӧ вузӧс, уджъяс, услугаяс ньӧбан юкӧнын контрактнӧй система йылысь» 2013 во 04.05 лунся 44-ФЗ №-а Федеральнӧй оланпас серти бать-мамтӧм челядьӧс да на лыдысь йӧзӧс олан жыръясӧн могмӧдӧм вылӧ олан жыръяс ньӧбӧм (стрӧитӧм, дзоньталӧм, выльмӧдӧм) серти аукционнӧй мероприятиеяс нуӧдігӧн сьӧмкуд сьӧм видзтӧмын.
Уджтас збыльмӧдан окталунсӧ донъялӧны быд во торъя мога индикаторъяс (петкӧдласъяс) подув вылын, кутшӧмъясӧс урчитӧма Уджтас дорӧ 1 содтӧдӧн, петкӧдласъяслӧн (индикаторъяслӧн) ӧнія значениеяслӧн налӧн планӧвӧй торъя мога значениеяслы лӧсялӧмсӧ тӧд вылӧ босьтӧмӧн.
Уджтас кывкутӧмӧн збыльмӧдысь Уджтас збыльмӧдан окталунсӧ донъялӧ отчётнӧй периодысь сійӧс олӧмӧ пӧртан кывкӧртӧдъяс серти.
Уджтас збыльмӧдан окталунсӧ донъялӧм вылӧ юӧрсӧ сетысьясӧн лоӧны Уджтас ӧтув збыльмӧдысьяс.
Донъялӧны татшӧм муртӧсъяс серти:
1) отчётнӧй периодӧ торъя мога индикаторъяслӧн (петкӧдласъяслӧн) планируйтӧм значениеясӧдз воӧдчан степень.
Уджтасса торъя мога петкӧдласъяс (индикаторъяс) арталан методикасӧ вайӧдӧма Уджтас дорӧ 3 содтӧдын.
Отчётнӧй периодысь быд арталан да подув петкӧдласъяс серти планируйтӧм бӧртасъясӧдз воӧдчӧм донъялӧмсӧ мурталӧны отчётнӧй периодысь торъя мога индикаторъяслысь збыльвывса воӧдчӧм значениеяссӧ отчётнӧй периодысь налӧн планӧвӧй значениеяскӧд прӧчент серти ӧткодялан подув вылын татшӧм формула серти:

кӧні:
И – планируйтӧм бӧртасъясӧдз воӧдчӧмсӧ донъялӧм;
Ф – торъя мога индикаторъяслӧн збыльвывса воӧдчӧм значениеяс;
П – планӧвӧй значениеяс.
Отчётнӧй периодысь торъя мога индикаторъяслысь збыльвывса значениеяссӧ тӧдмалӧны мониторинг отсӧгӧн, кытчӧ пырӧны петкӧдласъяссӧ збыльмӧдӧм йылысь юӧр чукӧртӧм да анализируйтӧм.
Отчётнӧй периодӧ торъя мога индикаторъяслӧн да петкӧдласъяслӧн планируйтӧм значениеясӧдз воӧдчан степеньыс лоӧ вылын сэк, кор И-лӧн значениеыс лоӧ 80 прӧчент либӧ унджык;
2) планируйтӧм ыджда серти отчётнӧй периодӧ Уджтасса мероприятиеяс сьӧмӧн могмӧдан тшупӧд.
Отчётнӧй периодӧ быд мероприятие серти сьӧмӧн могмӧдан тшупӧд донъялӧмсӧ мурталӧны отчётнӧй периодӧ збыльысь сьӧмӧн могмӧдӧмсӧ лӧсялана период вылӧ Уджтасӧн урчитӧм ыдждаяскӧд прӧчент серти ӧткодялан подув вылын татшӧм формула серти:

,
кӧні:
Фи – мероприятиеяс сьӧмӧн могмӧдан тшупӧдсӧ донъялӧм;
Фф – мероприятиеяс сьӧмӧн могмӧдан збыльвывса тшупӧд;
Фп – мероприятие сьӧмӧн могмӧдан ыджда, мый урчитӧма Уджтасӧн.
Отчётнӧй периодӧ сьӧмӧн могмӧдан тшупӧдыс лоӧ вылын сэк, кор Фи-лӧн значениеыс лоӧ 80 прӧчент либӧ унджык.
VIII. Уджтас збыльмӧдан рискъяссӧ анализируйтӧм да
Уджтас збыльмӧдан рискъясӧн веськӧдлан мераяс опишитӧм
Уджтаслӧн ногыс артмӧдӧ сійӧс збыльмӧдігӧн татшӧм рискъяс, кутшӧмъясӧн веськӧдлӧмыс пырӧ Уджтасӧн веськӧдлан системаӧ:
1) оз лоны Уджтаслӧн виччысяна бӧръя бӧртасъясыс, кутшӧмъяс бырӧдӧны бать-мамтӧм челядьӧс да на лыдысь йӧзӧс олан жыръясӧн могмӧдӧм серти ӧчередьсӧ;
2) меставывса асвеськӧдлан органъяслӧн вӧрзьӧдны позьтӧм эмбур рынок вылын оз лоны лӧсялана площадя да бурмӧдӧм олан жыръяс серти вӧзйӧмъясыс;
3) оз ло позянлун стрӧитчыны сы вӧсна, мый инженернӧй да туй инфраструктураыс оз тырмы;
4) меставывса асвеськӧдлан органъясӧн урчитӧм площадь нормаяс серти олан жыръяс пайӧн стрӧитӧмӧ пырӧдчӧмсӧ котыртӧм вылӧ застройщикъясыс оз лоны.
Уджтас збыльмӧдӧм серти вермӧны торйӧдны сійӧс збыльмӧдӧмын медтӧдчана рискъяс:
1) меставывса асвеськӧдлан органъясӧн оз ло видзӧма Коми Республикаса республиканскӧй сьӧмкуд сьӧм тшӧт весьтӧ сетӧм субвенцияяссӧ, кутшӧмъясӧс веськӧдӧма бать-мамтӧм челядьӧс да на лыдысь йӧзӧс олан жыръясӧн могмӧдӧм вылӧ.
Тайӧ рисклӧн збыльмӧмыс вермас торкны Уджтасса мероприятиеяс олӧмӧ пӧртӧмсӧ;
2) 2025 во кежлӧ оз ло бырӧдӧма олан жыръясӧн могмӧдӧм серти чукӧрмӧм уджйӧзсӧ;
3) оз ло воӧдчӧма 159-ФЗ №-а Федеральнӧй оланпас серти бать-мамтӧм челядьӧс да на лыдысь йӧзӧс олан жыръясӧн могмӧдӧм серти медшӧр могӧдз.
Веськӧдлан мераясӧ, кутшӧмъясӧс веськӧдӧма Уджтасса мероприятиеяс збыльмӧдан рискъяссӧ чинтӧм вылӧ, пырӧны:
1) стратегическӧя планируйтӧм да прогнозируйтӧм. Уджтасӧ пырӧдчысьяс дасьтӧны нормативнӧй инӧд боксянь ладмӧдан лӧсялана юкӧнъясын бать-мамтӧм челядьӧс да на лыдысь йӧзӧс олан жыръясӧн могмӧдан дыр кад кежлӧ стратегияяс да видзӧдӧны найӧс олӧмӧ пӧртӧм бӧрся;
2) тӧдчӧм серти инӧда методъясӧн вӧдитчӧм (республиканскӧй да муниципальнӧй тшупӧда нормативнӧй инӧда актъяс), кутшӧмъяс отсалӧны решитны Уджтасса могъяссӧ олӧмӧ пӧртысь власьтлӧн да меставывса асвеськӧдлӧмлӧн быд тшупӧдын;
3) Уджтас збыльмӧдӧмӧн веськӧдлӧмын котыртан тэчас индӧм (став веськӧдлан тшупӧдын юкӧнъяслӧн состав, уджъяс да уджсӧ ӧтув збыльмӧдӧмын сӧгласлун).
Уджтас збыльмӧдӧмын медтӧдчана элементӧн лоӧ Уджтас планируйтӧмлӧн, збыльмӧдӧмлӧн, мониторинглӧн, стӧчмӧдӧмлӧн да корректируйтӧмлӧн ӧта-мӧдыскӧд йитчӧм.
Уджтас серти веськӧдлан помшуӧмъяссӧ примитӧны Уджтасӧ пырӧдчысьяссянь воӧм юӧрсӧ тӧд вылӧ босьтӧмӧн.
Уджтас збыльмӧдан быд тшупӧдын контроль нуӧдан ӧнія система лӧсьӧдӧмыс да сыӧн вӧдитчӧмыс лоӧ сійӧс збыльмӧданноглӧн быть колана юкӧнӧн.
Сы могысь, медым чинтыны лоны вермана лёк колясъяссӧ да рискъяссӧ, колӧ пӧртны олӧмӧ татшӧм могъяс:
1) Уджтасса могъяс серти ведомствояс костын ӧтув уджалан методъяссӧ да ногъяссӧ индӧм (муниципальнӧй да дінму тшупӧдъясын);
2) меставывса асвеськӧдлан органъяслӧн вӧрзьӧдны позьтӧм эмбур рынок вылын лӧсялана площадя да бурмӧдӧм олан жыръяс серти вӧзйӧмъясын коланлунъяссӧ эрдӧдӧм да донъялӧм;
3) Уджтас збыльмӧдӧм вылӧ лёка тӧдчысь мытшӧдъяс эрдӧдӧм, сы лыдын бать-мамтӧм челядьӧс да на лыдысь йӧзӧс олан жыръясӧн могмӧдігӧн мытшӧдъяс артмӧм вылӧ тӧдчысь факторъяссӧ анализируйтӧм, Коми Республикалысь аслыспӧлӧслунъяссӧ тӧд вылӧ босьтӧмӧн найӧс сьӧрсьӧн-бӧрсьӧн бырӧдан мераяс дасьтӧм;
4) Коми Республикаса республиканскӧй сьӧмкуд сьӧм тшӧт весьтӧ сетӧм субвенцияяссӧ меставывса асвеськӧдлан органъясӧн видзӧм вылӧ веськӧдӧм мероприятиеяслысь комплекс нуӧдӧм.
Локтан финансӧвӧй воын Уджтасса мероприятиеяссӧ сьӧмӧн могмӧдӧны отчётнӧй периодын Уджтас збыльмӧдан окталун серти мониторинглысь да сійӧс донъялӧмлысь бӧртасъяссӧ тӧд вылӧ босьтӧмӧн.
Уджтасӧ вежсьӧмъяссӧ пыртӧны Уджтас збыльмӧдысьяслӧн водзмӧстчӧм серти либӧ Коми Республикаса Веськӧдлан котырлысь тшӧктӧмъяссӧ олӧмӧ пӧртӧм могысь.
